
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
1. Իրավական ակտի անհրաժեշտությունը (նպատակը).
 Հայաստանի Հանրապետության կառավարության որոշման նախագիծը բխում է` Երևանում անցկացվելիք Միջխորհրդարանական միության (այսուհետ՝ Միություն)  երիտասարդ պատգամավորների 10-րդ գլոբալ համաժողովի (այսուհետ՝ Համաժողով) պատշաճ կերպով կազմակերպման և անցկացման անհրաժեշտությունից:
2. Ընթացիկ իրավիճակը և խնդիրները.
Միջխորհրդարանական միությունը սկիզբ է դրել ամենամյա մի համաժողովի, որն իբրև հարթակ է ծառայում երիտասարդ պատգամավորների համար՝ քննարկել երիտասարդությանը վերաբերող հարցեր, կատարելագործել իրենց կարողությունները, քարոզել երիտասարդների մասնակցությունն և ավելացնել նրանց առաջնորդության տեսանելիությունը: Միության երիտասարդ պատգամավորների գլոբալ Համաժողովները մեկտեղում են խորհրդարանների երիտասարդ պատգամավորների համայն աշխարհից, որի նպատակն է ընդհանուր հետաքրքրություն ներկայացնող հարցերի քննարկումը: Արդեն իսկ տեղի է ունեցել ինը Համաժողով, առաջինը՝ Ժնևում 2014թ.-ին, երկրորդը՝ Տոկիոյում 2015թ.-ին, երրորդը՝ Լուսակայում 2016թ.-ին, չորրորդը՝ Օտտավայում 2017թ.-ին, հինգերորդը՝ Բաքվում 2018թ.-ին, վեցերորդը՝ Ասունսյոնում 2019թ.-ին, յոթերորդը՝ առցանց 2021թ.-ին, ութերորդը՝ Շարմ Էլ Շեյխում 2022թ.-ին և իններորդը՝ Հանոյում 2023թ.-ին:
Միության երիտասարդ պատգամավորների 10-րդ գլոբալ Համաժողովը նախատեսվում է անցկացնել Հայաստանի Հանրապետությունում՝ 2024 թվականի սեպտեմբերի 12-14-ը։
Համաժողովի մասնակիցների թիվը տատանվում է 200-300 անձի սահմաններում՝ ներառելով 130-ից 190 երիտասարդ պատգամավոր ամբողջ աշխարհից։


10-րդ գլոբալ Համաժողովը ՀՀ-ում անցկացնելու վերաբերյալ Միության և ՀՀ ԱԺ-ի միջև համաձայնագիրը հաստատվել է 2024 թվականին և Համաժողովի անցկացման համար վերջնական պահանջները ի հայտ են եկել համաձայնագիրը հաստատելուց հետո: 
Ներկայացված պահանջներն ամբողջապես բավարարելու և Համաժողովը պատշաճ կերպով կազմակերպելու նպատակով ձեռք բերվող ծառայությունների արժեքը գնահատվել է 315․0 մլն դրամ (հաշվարկ-հիմնավորումը կցվում է):
Հայտնում ենք, որ ծախսերի կատարումն ամբողջությամբ ՀՀ 2024 թվականի պետական բյուջեով ՀՀ Ազգային Ժողովին հատկացված ընդհանուր միջոցների հաշվին ապահովել հնարավոր չէ:
[bookmark: _GoBack] Այս կապակցությամբ առաջարկում ենք, վերը նշված գումարից 275.0 մլն դրամի ծախսը կատարել ՀՀ 2024 թվականի պետական բյուջեով նախատեսված ՀՀ կառավության պահուստային ֆոնդի հաշվին, իսկ 40.0 մլն դրամը՝ ՀՀ Ազգային ժողովի կողմից իրականացվող 1024 ծրագրի 11001 «ՀՀ Ազգային ժողովի գործունեության ապահովում, օրենսդրական, վերլուծական և ներկայացուցչական ծառայություններ» միջոցառման շրջանակներում հատկացվող միջոցների հաշվին:

3. Կարգավորման նպատակը և բնույթը.
Հաշվի առնելով Համաժողովի պատշաճ կազմակերպման կարևորությունը` առաջարկվում է հանդիպման կազմակերպման ծառայությունների ձեռքբերման համար հատկացնել համապատասխան ֆինանսական միջոցներ։

4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է ՀՀ Ազգային Ժողովի կողմից:

5. Իրավական ակտի կիրարկման դեպքում ակնկալվող արդյունքը.
Միության երիտասարդ պատգամավորների 10-րդ գլոբալ համաժողովի պատշաճ կերպով անկացում Հայաստանի Հանրապետությունում։ 
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում և/կամ ծախսերի նվազեցում չի առաջացնի:

7. «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
Նախագիծը կապված չէ ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտություն չկա:

